
Kan goeie werke verlossing bewys?

Daar is alle rede om te dink dat diegene wat in Jesus Christus as Verlosser geglo het en daarom
kinders van God is, in’'n sekere mate 'n veranderde lewe sal ervaar. Party mense sal sé dat hierdie
veranderde lewe blyk uit goeie werke wat bewys hulle is gered. As dit waar is, dan is die
omgekeerde waar: As daar geen goeie werke is nie, dan is daar geen verlossing nie. Volgens hierdie
opvatting bewys of weerlé goeie werke (soms “vrugte” genoem of bewys van 'n veranderde lewe)'n
mens se ewige verlossing of nie.

Sommige gedeeltes word gebruik om aan te voer dat werke 'n mens se ewige verlossing kan bewys
of weerlé. Waarskynlik is die algemeenste gedeeltes Jakobus 2:14-26, Johannes 15:6 en Matteus
7:15-20. Jakobus skryf egter aan Christene oor die nuttigheid van hul geloof, nie die opregtheid
daarvan nie. Insgelyks paat Jesus in Johannes 15:6 oor vrugtelose gelowiges en vergelyk hulle met
takke wat verbrand word, met ander woorde nutteloos. Mattheus 7:15-20 waarsku teen valse
profete (nie gelowiges in die algemeen nie) wat beoordeel kan word volgens hul bose dade of vals
leer (nie’n afwesigheid van werke in die algemeen nie).

Daar is geen Skrifgedeelte wat daarop aanspraak maak dat werke verlossing kan bewys nie.
Inderdaad is daar baie probleme met pogings om werke te gebruik om redding te bewys, of die
gebrek aan werke om verlossing te weerlé.

Goeie werke kan nie-Christene karakteriseer.

Werke op sigself kan nie bewys dat enigiemand vir ewig gered is nie, want diegene wat nie in
Christus geglo het nie doen dikwels goeie dinge. Inderdaad is goeie dade wesenlik tot baie nie-
Christelike godsdienste. Soms oortref die uiterlike moraliteit van nie-Christene dié van gevestigde
Christene. In Matteus 7:21-23 sien ons die moontlikheid van diegene wat Christus nie ken nie en
goeie werke doen, maar hul werke is nutteloos in die bewys van hul redding; hulle word nie gered
nie.

Goeie werke kan moeilik wees om te definieer.

Hoewel ons’n goeie werk kan definieer as iets wat 'n Christen deur die Gees vir die Here doen, hoe
kan ons altyd weet wanneer dit waar is? Dit is moeilik om jou selfs net’n enkele dag te verbeel
wanneer 'n Christen (of nie-Christen, wat dit betref) nie iets goeds sou doen soos om werk toe te
gaan om vir 'n gesin te voorsien nie, of die deur vir iemand sal oophou of rem sal trap vir’'n eekhoorn
nie. Hoe kan ons weet wanneer hierdie dinge gedoen word deur die Gees en vir die Here, veral as dit
deur nie-Christene gedoen kan word?

Goeie werke is relatief.

Terwyl iemand se gedrag buitensporig kan lyk, kan dit eintlik groot vordering in daardie persoon se
Chistelike groei demonstreer.’n Man gly met’n vloekwoord wat ander gelowiges verbaas, maar
daardie gelowiges weet nie dat vloekwoorde vrylik gevloei het voor sy bekering nie. Die hoeveelheid
vrugte moet oorweeg word in die konteks van iemand se ganse vroeére lewe, wat moeilik is om te
doen. Dit kan ook relatief wees tot die hoeveelheid sonde in iemand se huidige lewe. As 'n Christen
byvoorbeeld egbreuk sou pleeg, kan ons dalk ons nadenke op daardie sonde fokus sodat ons die
ander goeie dinge wat hy doen ignoreer.

Goeie werke kan passief van aard wees.

Die vrug van verlossing is nie altyd wat ons doen nie, maar dikwels wat ons nie doen nie. As 'n
Christen mag jy nie meer dronk word nie of kan jy jou inhou om nie op 'n onbedagsame motoris te
skree nie. Hierdie vrug van die Gees, selfbeheersing, kan deur andere misgekyk word omdat dit
passief van aard is.

Goeie werke kan ongesiens wees.

In Matteus 6:1-6 het Jesus aan sy volgelinge gesé om in die stilte te gee en bid, eerder as in die
openbaar. lemand wat nooit in’n groep bid nie kan'n gebed fluister terwyl hulle bestuur en niemand
sal ooit weet nie. lemand anders woon dalk nie kerk by nie, maar gee gereeld aan 'n Christelike
welsynsorganisasie. Dit is werke wat andere nie sien nie.

Goeie werke kan misleidend wees.

Aangesien ons nie mekaar se motiewe ken nie, kan’'n skynbare goeie werk om die verkeerde rede
gedoen word. lemand gee dalk geld aan’n kerk om andere te beindruk. lemand anders bied dalk
vrywillig aan om met kerkkinders te werk, net om te wag vir'n geleentheid om hulle seksueel te
misbruik. Dit is glad nie goeie werke nie! Dit is moeilik om motiewe te onderskei, selfs vir die
doener, maar God ken elke persoon se hart (1 Kor. 4:3-5).

Goeie werke kan strydig wees.

Die Bybel laat die moontlikheid toe van gelowiges wat goed begin, maar wat die spoor van die Here
byster raak of in sonde verval (1 Kor. 11:30; 2 Tim. 4:10; Jak. 5:19-20). As 'n Christen die bewyse toon
van’n veranderde lewe, maar later die spoor byster raak, op watter punt in hul lewe ondersoek ons
hulle om hul verlossing te bewys of te weerlé? As daar dwalings in goeie werke is, hoe lank duur die
dwaling voort voordat iemand veroordeel word as nooit gered nie?

Gevolgtrekking

Nérens leer die Bybel dat vrugte of goeie werke iemand se ewige verlossing kan bewys nie.
Aangesien die vrugte van goeie werke nie maklik onderskei of gemeet kan word nie, kan dit nie
betroubare bewys van verlossing wees nie. Die subjektiewe aard van die meting van’n mens se
vrugte skep die onmoontlikheid dat jy objektief kan weet of iemand gered is. Die hoeveelheid vrugte
wat nodig is om een Christelike “vrugte-inspekteur” tevrede te stel, sal dalk nie die volgende
“vrugte-inspekteur” tevrede stel nie. As Christene is ons in Jesus Christus geskape om goeie werke te
doen (Ef. 2:10) en word van ons verwag om goeie werke te doen (1 Tim. 6:18; Titus 2:7, 14; Heb.
10:24), maar goeie werke is nooit geheg aan die voorwaarde vir verlossing nie, wat geloof alleen in
Christus alleen is (Rom. 4:4-5). Terwyl goeie werke stawende bewyse kan wees vir jou geloof in
Christus, is dit nie voldoende om dit te bewys of weerlé nie. Net geloof in God se belofte van ewige
lewe deur Jesus Christus waarborg en bewys ons redding.

